
BUA KA VAERASE YA
KHORONA/COVID-19

Vaerase e sa tswa sibollwa e kudisa batho ba
bangata haholo. Bana le batho ba baholo

ba lokela ho fetola ditsela tsa bona ele hore ba
tle ba kgone ho thibela ho jaleha ha tshwaetso.
See se ama jwang bophelo ba bana ba letsatsi
le letsatsi le bophelo bo botle ka karetso?

Sepheo

Dithutong tsena, baithuti ba tla kgona ho nahana
kamoo ba lokelang ho itshireletsa ka teng le ho

sireletsa ba bang ho vaerase ya corona/Covid-19. Hape

ba sibolla le ho nahisisa kamoo ba ka etsang ka teng

ha ba dula meahong e tletseng batho mme/kapa ba sa
fumane metsi a phallang ha bonolo kapa le sona sesepa.

Nako e lekantsweng
Dithuto tse 1-2.

Ditokisetso

Jarolla leqephe la tlhahisoleseding bakeng sa
bana le mabapi le corona/Covid-19, kapa sebedisa
tlhahisoleseding e amanang le yona e ho webo.

Disebediswa

Legephe la tlhahisoleseding

Dipale tse ho Globe, kapa tse ho webo
Corona/Covid-19 quiz

THUTO: HO BUA KA VAERASE
YA CORONA COVID-19

Ere baithuti ba buisane mabapi le mmotlolo wa
Talking Chips le dipotso tseo o ba fang tsona, e
lenngwe ka nako. Talking Chips e thusa ho netefatsa
seabo se lekanang sa bohle mme kahoo baithuti ba
rupellwa ho sebetsa ka tsela e nang le demokerasi.

S A

1. Qalang ka ho lekola tlhahisoleseding ya vaerase ya

corona/Covid-19 mmoho. E mabapi le mekgwa e

fapaneng ya ho itshereletsa le ho sireletsa ba bang,

empa hape e mabapi le ho jala ditaba tsa bobare,
bophelo bo botle ba kelello, le hore bana le bona
ba na le ditokelo maemong a qomatsi.

2. Arola tlelase ka dihlotshwana tsa ba bane. Bea
sehlotshwana ka seng ka tsela e etsang hore ba

shebane. Puisano e etsahala ka hara sehlotshwana

ka seng ka tsela e latelang:
3. Moithuti ka mong o fuwa karete/tjhipi e mmala.

4. Nea dihlotshwana potso/sehlooho se le seng seo
ba ka buisanang ka sona.

5. Hlalosa hore ha moithuti a batla ho bua, a behe
karete/tjhipi ya hae bohareng.

6. Moithuti a ka bua ha kgutshwane kapa ha telele,
a dumellana le sebui se fetileng kapa a kenyeletsa
ho hong ho hotjha. Ha ho motho e mong ya
lokelang ho bua kapa ho sitisa ha moithuti ya
beileng karete ya hae a sa ntse a bua.

7. Ke feela ha baithuti bohle sehlotshwaneng ba se
ba beile dikarete tsa bona, ba ka beang dikarete
tsa bona tsa bobedi.

8. Tswelang pele ho fihlela bohle ba sebedisitse
dikarete tsa bona.

Mehlala — dipotso

» Ke efe ntho ya bohlokwa ka *

ho fetisisa eo o ka e etsang
hore o se ke wa tshwaetswa
kapa wa bea ba bang kotsing
ya ho tshwaetswa?

« Hobaneng ho le bohlokwa ka ho qolleha ho
sireletsa batho ba hodileng le batho ba seng
ba ena le mafu a kotsi?

*

» Ha re bapisa le bophelo ba pele ho vaerase ya
corona: Ke diphapang dife tse teng ho kamoo
re phedisanang le ho buisana ka teng?

« Melawana ya moo o dulang e o ama jwang?
Na ho na le ntho eo o ileng wa tlameha Q )‘
ho tlohela ho e etsa eo o neng o e rata e le

ka nnete? S

« Bana ba bangata ba dula dibakeng tsa bodulo
tse nang le batho ba bangata, ka nako tse ding I l

Dimitara tse 2

ba dula le ba maloko ba baholo ho bona.
Jwale he, ke eng eo motho a lokelang ho e etsa
ho sireletsa batho ba seng ba hodile kapa ba
seng ba ena le mafu a kotsi?

» Batswadi ba bangata ba tshwenyehile ke
vaerase ya Corona/Covid-19. Ba bang ba ka
nna ba se kgone ho ya mosebetsing. Seterese
le ho tshwenyeha ho batho ba baholo di ka
ama jwang bana ba bona?

« Ho nale mabarebare a mangata a ntseng
a potoloha mabapi le vaerase ya corona le
Covid-19. Na ho na le ntho eo o kileng wa
e utlwa e entseng hore o tshwenyehe?

» Ditaba, tse kang tsa TV le Radio, kaofela ha
tsona di bua ka corona hona jwale. See se o
ama jwang le tsela eo o ikutlwang ka yona?

